
VESHTRIM MBI TREGJET

Zhvillimet e Tregut té Sigurimeve né Shqipéri
pér periudhén janar-prill 2014

Tregu i sigurimeve u rrit me 26.01% gjaté periudhés janar-prill 2014. Vlera e primeve té
shkruara bruto né kété periudhé arriti rreth 3.50 miliardé leké. Kjo u shogérua edhe me

ulje té numrit té policave té sigurimit me rreth 8.79% duke arritur né 252,399 polica.

Njé tjetér tregues i ecurisé sé tregut jané démet e paguara bruto. Gjaté periudhés
janar-prill 2014 démet e paguara bruto u ulén me 1.30% né krahasim me periudhén
janar-prill 2013. Pjesa mé e madhe e démeve té paguara bruto i pérket sigurimit motorik

me rreth 0.67 miliardé leké, apo 80.90% té totalit té démeve té paguara bruto.

SIGURIMI | JO-JETES

Sigurimi i Jo-Jetés u rrit me 28.40% gjaté periudhés janar-prill 2014, krahasuar kjo me té

njéjtén periudhé té njé viti mé paré.

SIGURIMI | DETYRUESHEM MOTORIK

Primet e sigurimit té detyrueshém motorik vlerésohet té kené arritur vlerén rreth 1.82
miliardé leké gjaté periudhés janar-prill 2014, duke shénuar njé rritje prej 48.56%

krahasuar me té njéjtén periudhé té vitit té kaluar.

Sigurimi i detyrueshém motorik gjaté periudhés janar-prill 2014 zuri 52.27% té tregut té

sigurimeve té Jo-Jetés.

KLASA TE TJERA NE SIGURIMET E JO-JETES
Ndér klasat e tjera kryesore té sigurimit té Jo-Jetés vegohen:
» Zjarri, forcat e natyrés dhe démtime té tjera né proné, té cilat zuné 18.31% té tregut
té Jo-Jetés;
» Sigurimi i aksidenteve, sigurimi i shéndetit dhe sigurimi i pérgjegjésive té

pérgjithshme, té cilat sé bashku zuné 14.07% té tregut té Jo-Jetés.

SIGURIMI | JETES

Primet e shkruara bruto né Sigurimin e Jetés u rritén me 6.63% krahasuar me periudhén
janar-prill té vitit 2013. Pjesa mé e madhe e primeve té shkruara bruto i pérket sigurimit

“Jeté debitori” dhe pérbén 52.20% té sigurimit té Jetés.

NDARJA E TREGUT TE SIGURIMEVE, JANAR-PRILL 2014

Grafiku mé poshté paraget ndarjen e volumit total té primeve té shkruara bruto sipas

grupeve kryesore.

Zhvillimet e Tregut té Pensioneve Private Vullnetare pér
periudhén janar-mars 2014

Gjaté tremujorit té paré té vitit 2014, né tregun e pensioneve private vullnetare ushtruan
aktivitetin e tyre tre fonde pensioni. Analiza e té dhénave pér tregun e pensioneve private
vullnetare mé 31.03.2014 tregon njé total asetesh nén menaxhim prej 485.17 milioné
leké dhe me njé rritje prej afro 49.14 milioné leké (11.27%). E shprehur né euro (sipas
kursit zyrtar té kémbimit mé 31.03.2014 né Bankén e Shqipérisé, 1 euro = 140.27 lekg,

www.bankofalbania.org) totali i aseteve nén menaxhim éshté 3.46 milioné euro.

Numri i anétaréve né fondet e pensioneve, mé 31.03.2014 ishte 8,191 anétaré duke

shénuar rritje prej 3.85% krahasuar me fundin e vitit 2013.

Tregues té fondeve té pensioneve

(31.03.2014)

Pérshkrimi Vlera (min. leké) Ndryshimi (né %)
2013 T 1-2014
Asetet neto té FP 434.82 483.54 11.20

Asetet neto dhe numri i anétaréve sipas fondeve té pensioneve
(31.03.2014)

Fond Pensioni Numri i anétaréve né FP Asete Neto (min. leké)
SIGAL 3,737 224.27
RAIFFEISEN 2,577 193.33
SiCRED PENSION 1,877 65.94
TOTAL 8,191 483.54

Ndarja e tregut sipas numrit té anétaréve né fondet e pensioneve, 31.03.2014 (né %)

SiCRED
Pensions

Ndarja e tregut sipas vlerés sé aseteve neto té fondeve té pensioneve, 31.03.2014 (né %)

Zhvillimet e Tregut té Fondeve té Investimeve
pér periudhén janar-mars 2014

Gjaté periudhés janar-mars 2014, né tregun e Fondeve té Investimeve ushtruan
aktivitetin e tyre dy fonde investimi, pérkatésisht Fondi i Investimeve “Raiffeisen Prestigj”

dhe Fondi i Investimeve “Raiffeisen Invest Euro”.

Sipas analizés sé té dhénave pér tregun e Fondeve té Investimeve né 31.03.2014, vlera
neto e aseteve té Fondeve, arriti rreth 59.45 miliardé leké me njé rritje prej 18.12%
krahasuar me 31.12.2013.

Ky treg dominohet kryesisht nga investimet né Obligacione Qeveritare té cilét pérbéjné

80.89% té aseteve té fondeve, me rritje prej 13.92% krahasuar me 31.12.2013.

Numri i anétaréve gé kané investuar né Fondet e Investimit mé 31.03.2014 ishte 32,597.

Primet e sigurimit t
miliardé leké gjaté
krahasuar me té njq

ZHVILLIME TE TJIERA

Zhvillohet mbledhja e Komitetit Rajonal Evropian té I0SCO-s

Organizata Ndérkombétare e Komisioneve té Letrave me Vleré (International
Organization of Securities Commissions, |0SCO) né bashképunim me Autoritetin e
Mbikéqyrjes sé Letrave me Vleré té Izraelit (Israel Securities Authority, ISA) zhvilluan né
datat 27-28 maj 2014 né Jeruzalem, Izrael, mbledhjen e radhés té Komitetit Evropian té
IOSCO-s (ERC Meeting). Komiteti Evropian éshté njéri nga katér komitetet e specializuara
sipas rajoneve gé mblidhen rregullisht pér té diskutuar pér problemet rajonale. AMF

éshté anétare e kétij komiteti.

Né takimin e majit u diskutua pér njé grup tematikash gé lidhen me riskun dhe pasojat e
mundshme té politikave, tregun e obligacioneve té shoqgérive tregtare, analizén mbi risget
e ndryshme qé po shfagen né tregjet né zhvillim né situatén e tanishme si dhe
perspektivat, ndérmarrjet e vogla dhe té mesme, hyrja e tyre né tregun e kapitaleve dhe
pérdorimi i instrumenteve té tregut té kapitaleve, etj. Gjithashtu, gjaté mbledhjes u
shkémbyen ide lidhur me drejtimet e reja té zhvillimit pér ¢éshtje té bashképunimit

ndérkufitar dhe geverisjes sé korporatave.

Disa anétaré té Komitetit Evropian paraqitén pérditésimet rregullative dhe prezantime pér
zhvillimet aktuale. Késhtu prezantime u béné nga kryetari i ISA-sé sé Izraelit, pérfagésuesi
i CONSOB Itali, pérfagésuesi i FCA-sé sé Anglisé si dhe Zv. Guvernatori i Paré i Bankés sé

Rusisé.

Njé vémendje e vecanté né takim ju kushtua edhe ¢éshtjeve organizative dhe politikave
strategjike té Komitetit Evropian sic ishin ato pér procesin e zgjedhjes sé kryetarit dhe
nénkryetarit té ERC-sé pér mandatin 2014-2016, zhvillimi i kapaciteteve njerézore, si dhe

céshtjeve té politikave kundér krimit kibernetik.

Né mbledhje u diskutuan edhe ¢éshtjet organizative lidhur me procesin e nénshkrimit té

marréveshjeve multilaterale té bashképunimit prej disa autoriteteve anétare té I0SCO-s.

Seminar pér mbikéqyrjen me bazé risku

Autoriteti Evropian i Sigurimeve dhe Fondeve té Pensioneve Profesionale (European
Insurance and Occupational Pensions Authority, EIOPA) né bashképunim me Bankén
Botérore dhe Agjenciné Sllovene té Mbikéqgyrjes né Sigurime (AZN) organizuan mé 27-28

maj, né Lubljang, Slloveni seminarin rajonal me temé “Mbikéqyrja me Bazé Risku”.

Programi i seminarit synonte njohjen sa mé té ploté té pjesémarrésve me mbikéqyrjen me
bazé risku, e cila pérdoret nga disa autoritete mbikéqyrése dhe gé né vazhdimési do té
jeté njé kérkesé pér Solvency Il. Lektoré té seminarit ishin eksperté nga EIOPA, Banka
Botérore, Autoriteti i Tregjeve Financiare té Austrisé (FMA), Autoriteti Mbikéqyrés e
Rregullator i Mbretérisé sé Bashkuar (PRA) dhe Autoritetit Mbikéqyrés i Polonisé (KNF).

Né seminar u prezantuan pérvojat e mbikéqyrésve té ndryshém, duke u fokusuar né
aspekte té procesit mbikéqyrjes si: vlerésimi i riskut dhe menaxhimi i tij, vlerésimi vetjak

i riskut dhe i aftésisé paguese (Own Risk & Solvency Assesment, ORSA), struktura e
rregullatorit nén qasjen e riskut (Risk Based Supervision, RBS), sjellja e tregut dhe ¢éshtjet
e geverisjes sé shogérive. U theksua nevoja pér té forcuar sistemet e menaxhimit té riskut
té siguruesve, kryerjen e kontrolleve parandaluese népérmjet sistemeve té paralajmérimit
té hershém (Early Warning System), sistemet e Teknologjisé sé Informacionit pér
mbledhjen e té dhénave dhe vlerésimin e rrezikut, inspektimet rregullatore tematike dhe
jo té pérgjithshme, pérdorimi i testeve té ndjeshmérisé, vlerésimi vetjak i riskut dhe

aftésisé paguese, ORSA, et;.

Vémendje e vecanté ju kushtua edhe mbikéqgyrjes sé grupeve té sigurimit dhe ekzistencés
sé kolegjeve rregullatore. Shembujt u bazuan né grupet austriake té sigurimit, té cilat jané
té pranishme edhe né Shqipéri. Késhtu u paraqitén tre modele té vlerésimit té rrezikut né

grup, té cilat identifikuan nénté rrezige kryesore:

» Riskun makroekonomik (densiteti dhe penetrimi i sigurimeve, GDP, inflacioni, credit

rating);
» Riskun e kreditit;

» Riskun nga investimet (risku pér aktivet, nga normat e uléta té interesit dhe

pérputhshméria e aktiveve me detyrimet);
» Riskun e likuiditetit;
» Riskun e pérfitueshmérisé dhe aftésisé paguese (profitability and solvency risk);
» Riskun ligjor (lehtésirat fiskale, ¢éshtjet né gjykata, etj);

» Riskun e portofolit té sigurimeve (densiteti dhe penetrimi i sigurimeve, rritja e té

ardhurave nga primet e shkruara bruto);

» Riskun e geverisjes sé shogérisé (efikasiteti i kontrollit té brendshém);

» Riskun nga ndérlidhjet né grup (contagion risk).
Gjithashtu u prezantua modeli i vlerésimit té riskut nga ekspertét e Autoritetit Mbikéqyrés
e Rregullator té Mbretérisé sé Bashkuar, PRA. Pérveg rrezigeve pérmendur sa meé sipér,
treguesit kryesore té kétij modeli ishin:

» Krahasimi i treguesit té kthimit mbi kapitalin ROE me koston e kapitalit;

» Diversifikimi i burimit té té ardhurave;

» Luhatja e rezultateve financiare.
Pérfagésuesi nga Autoriteti Mbikéqyrés né Poloni prezantoi sistemin mbikéqyrés aktual
dhe kuadrin e vlerésimit té riskut. Sipas kétij kuadri, tre blloget kryesore pér vlerésimin
e riskut té siguruesit ishin:

» Mijaftueshméria e Kapitalit (30%);

» Efikasiteti i geverisjes dhe menaxhimit té larté (50%);

» Rreziku i tregut, kreditit dhe i sigurimeve (30%).

Programi kishte té ndérthurur seancat teknike e teorike, si dhe u dha mundésiné
pjesémarrésve té ballafagonin eksperiencat dhe sfidat me té cilat ata pérballen gjaté

proceseve mbikéqyrése.

LAJMET NGA RAJONI

MAQEDONI WWW.Xprimm.com

Sipas té dhénave té siguruara nga Autoriteti i Mbikéqyrjes sé Sigurimeve té Magedonisé,
ky treg arriti né 7.19 miliardé MKD (monedha maqgedonase-dinaré-aférsisht 117 milioné
euro) né fund té dhjetorit 2013, ose 2.6% mé shumeé se e njéjta periudhé e vitit té kaluar.
Né lidhje me llogariné fitim-humbje, Z. Klime Poposki, President i Agjencisé sé
Mbikéqyrjes sé Sigurimeve té Magedonisé (ISA) deklaroi pér XPRIMM: "... Pas dy vjet
humbjesh né nivel industrial, né vitin 2013 sektori i sigurimeve arriti fitime né vlerén pre;j

211.70 milioné dinaré (aférsisht 3.44 milioné euro)".

Nga linjat e biznesit té madh, pjesa e sigurimeve té Jo-Jetés né totalin e primeve ka gené
89.86% ndérsa pjesa e primit té sigurimit té Jetés aférsisht 10.14%, duke gené "hera e
paré né historiné e sektorit té sigurimeve né Republikén e Magedonisé qé sigurimi i Jetés
tejkaloi pragun e 10% té totalit té volumit té primeve té shkruar bruto té industrisé sé

sigurimeve", theksoi Z. Poposki.

Primet e shkruara bruto té sigurimit té Jo-Jetés arritén né 6.41 miliardé dinaré (aférsisht
104 milioné euro), 0.79% mé shumé né krahasim me muajin dhjetor 2012, ndérsa primet
e shkruara bruto né sigurimin e Jetés kapén vlerén prej 729 milioné dinaré (aférsisht 119
mijé euro), té cilat tregojné njé nga normat mé té larta té rritjes midis vendeve té Evropés

Juglindore, 21.96 % krahasuar me té njéjtén periudhé té vitit té kaluar.

“Rritja reale e tregut té sigurimeve éshté shumé mé e larté, rreth 4.04% né krahasim me
vitin e kaluar, nése matet pérmes numrit té policave té shitura. Né vitin 2013 u shitén
1,058,074 polica krahasuar me vitin 2012 kur u shiten 1,418,575 polica. Konkurrenca e
larté midis 11 kompanive té sigurimit té Jo-Jetés ¢oi né uljen e gmimeve, duke rezultuar
né njé rritje prej vetém 0.79 % né primin e shkruar bruto”, shtoi Presidenti i ISA-sé té

Magedonisé.

Tregu i sigurimeve serbe e mbylli vitin 2013 me njé prirje pozitive, duke shénuar njé rritje
4.2% té volumit té primeve té shkruara bruto, duke arritur né 64 miliardé RSD (monedha
serbe-dinaré-aférsisht 559 milioné euro). Pér shkak té njé rritje té madhe, prej mbi 18%,
sigurimi i Jetés mblodhi pjesén mé té madhe té portofolit té tregut, duke arritur né gati
22% té primeve té shkruara bruto. Nga ana tjetér, zhvillimi i sigurimit té Jo-Jetés né vitin

2013 mund té pércaktohet né gjendje stanjacioni.

Pérfagésuesi i Bankés Kombétare té Serbisé deklaroi pér XPRIMM: “.. Sektori i sigurimeve
ka vazhduar té tregojé elasticitet gé nga fillimi i krizés financiare, duke shénuar prirje
pozitive gjaté gjithé periudhés, por mé poshté se niveli i para krizés. Faktorét
makroekonomiké ndikuan fugishém né ecuriné e tregut té sigurimeve, me rritjen e
prodhimit té brendshém bruto dhe normés sé papunésisé duke gené dy faktorét mé té
fugishmit gé ndikuan”. Késhtu, né segmentin e sigurimit té Jo-Jetés sigurimi MTPL dhe
primi i sigurimit té pronés u rritén lehté, me respektivisht 1.25% dhe 1.7 %, ndérsa primi
pér mbulimin e ploté té sigurimit motorik vazhdoi té ulet duke shénuar njé rénie prej 7%

té primeve té shkruara bruto.

Viti 2013 ishte njé vit i stabilizuar e pa ndryshime té& médha pér tregun e sigurimeve
sllovake. Tregu vazhdoi rritjen e volumit té biznesit me ritme té ngadalta, me njé rritje
2.7% té primeve té shkruara bruto, duke arritur né 2.17 miliardé euro. Megjithaté, duke
vrojtuar dy segmentet kryesore té tregut te sigurimeve éshté e garté se sigurimi i Jetés
pati ecuri mé té miré, duke mbyllur vitin me njé rritje 5.9 % té primeve, ndérsa né sektorin

e Jo-Jetés pothuajse té gjitha linjat kryesore té biznesit regjistruan njé rénie té lehté.

Ivan Podstupka, késhilltar politik pér Komunikimin dhe Marrédhéniet me Publikun i
Shogatés sé Sigurimeve Sllovake-SLASPO, tha pér XPRIMM se: “Krahasuar me vitin e
kaluar, sigurimi standard i Jetés ashtu edhe produktet e reja té sigurimit ishin né rritje,
ndérsa sigurimet té lidhura me fondet e investimit géndruan né nivel stanjacioni. Numri i
kontratave té lidhura ra, por u rrit volumi i tyre. Biznesi i sigurimit té Jo-Jetés ra me 3.4%,
megjithése pati rritje té numrit té automjeteve té regjistruara. Kjo rénie erdhi pér shkak té
¢cmimit té ulét té sigurimit pér kontraté. Né linjén e sigurimit té pasurisé, primi i shkruar

bruto u rrit me 1%.”

STUDIME DHE BOTIME

"Véshtrim mbi ekonominé” nga OECD

Organizata Evropiane pér Bashképunim Ekonomik dhe Zhvillim (OECD) publikoi
“Véshtrimin mbi Ekonominé” (Economic Outlook Volume 2014 Issue 10.1787/eco_out-
look-v2014-1-en).

Ky publikim béhet dy heré né vit nga OECD dhe analizon tendencat kryesore ekonomike
dhe perspektivat pér dy vitet né vijim. Né kété botim, njé kapitull i vecanté trajton ¢éshtjet

e perspektivave té rritjes dhe kérkesat financiare né kéndvéshtrimin afatgjaté.

"Zbatimi i kuadrit rregullator dhe inspektimet” nga OECD

OECD ka publikuar raportin mbi praktikat mé té mira pér politikat rregullatore.
DO0I:10.1787/9789264208117-en

Ky raport jep udhézime pér hartuesit e politikave pér pérmirésimin e kuadrit rregullator

né drejtim té zbatueshmeérisé dhe inspektimeve duke ofruar shembuj té praktikave té

mira né kété drejtim.




